
   Хавхалану пулсан, хăватăм

Тан евĕр хăпарать тапса.

Хавхалану пуртан хăвартăм

Чун яшлăхне эп упраса.

Унпа ырмасть чĕре çуначĕ.

Унпа ĕç ырлăхне туян.

Хавхалану кăна пулсанччĕ,

Вара эп шутсăрах пуян.

Вăл — ĕмĕт,

Вĕçĕмсĕр шырав,

Çитес çĕре çитме чĕнни.

Асамлă вăйĕ пулĕ çав:

Унпа çеç çуралать çĕнни.

Хавхалану усрать мана.

Çампа ыйтатăп шăпамран:

Чуна илсессĕн те çавна

Туртса ан илччĕ эс манран.

  